
FRÍGGJADAGUR 25. AUGUST 2017

SOSIALURIN 9830

PÆTUR ALBINUS

Tað var ikki júst tann besta upp-
takt in til steypafinaluna, sum 
B36 fekk við einum 4-2-tapi ímóti 
Vík ingi í Sarpugerði sunnudagin. 
B36 var á odda bæði 1-0 og 2-1, 
men at enda gekk galið og B36 
mátti leggja rygg til fyrsta tapið 
eftir heili sjey sigrar á rað.

Jákup á Borg, B36-venjari, 
held ur ikki, at tapið eigur at 
ávirk að fyrireikingarnar til 
steypa fin al una.

– Eins og vit vinna sum eitt 

lið, so tapa vit eisini sum eitt lið. 
Burtursæð frá persónligu feil-
un um, so havi eg nógv gott, ið eg 
kann taka við til steypafinaluna 
leyg ar dagin, segði Jákup á Borg 
eftir tapið ímóti Víkingi.

Hóast nakað av rumbli eftir 
dyst in, einamest tí at B36-legan 
var ónøgd við at eitt annars bjarg-
að Víkinga-brotsspark mátti tak-
ast umaftur, vórðu eyguni vend 
ímóti fyri reikingunum til steypa-
fin al una.

Sambært Jákupi á Borg, so 
fyri reikar B36 seg sum vant til 
ein hvønn dyst.

– Vit fara at fyrireika okk um 
sum vit plaga ígjøgnum vik una. 
Leikararnir kenna manna gongd-
ina, og tað er umráðandi, at teir 

kenna seg tryggar við hana, sigur 
hann.

FÓTBÓLTUR  Danski NSÍ-venjarin, Anders Gerber, sigur, 
at føroyska steypafinalan verður eitt tað størsta, ið 
hann persónliga hevur upplivað á leiðini sum venjari

Tað verður ikki broytt nakað í fyrireikingunum 
hjá B36, sum fyrireikar seg til steypafinaluna 
eins og til einhvønn landskappingardyst

Anders Gerber:

PÆTUR ALBINUS

Tað var eftir longri leit ing 
og samráðingar við ym-
isk ar venjarar, at NSÍ 
stutt undan jólum í 2015 

skriv aði undir sáttmála við danska 
Anders Gerber, sum tá var hjálp ar-
venj ari hjá Silkeborg.

Nú hevur hann skjótt verið 
venj ari í Føroyum í tvey ár, og hann 
held ur, at steypafinalan verður eitt 
tað størsta, sum hann persónliga 
hev ur upplivað sum venjari.

– Hetta er heilt greitt eitt tað 
størsta fyri meg persónliga. Eg 
gleði meg ótrúliga nógv til dystin, 
men beint nú er høvdið gravað í 

sjón bondum og analysum, segði 
And ers Gerber, tá ið vit skiftu orð 
við hann fyrr í hesi vikuni upp und-
ir steypafinaluna.

Serligt
Anders Gerber heldur, at finalan 
kann fara báðar vegir, og at tað 
helst verða tey smáu tingini, ið fara 
at vera avgerandi.

– Finalur og avgerandi dystir eru 
altíð serligir. Tað er dagsformurin, 
sum oftast er avgerandi. Tað verð-
ur væntandi ein javnur dystur, eins 
og tað hevur verið ímóti B36 fyrr í 
ár. Tað verða helst teir smáu marg-
in  al  arnir, sum verða av ger andi, sig-
ur dan in, sum ikki spælir sálarlig 
spøl og út nevnir B36 sum favoritt.

– Eg skal ikki fara at avgera hvør 
er favorittur, men eg haldi at B36 
hevur spælt nógvar góðar dystir. 
Teir vóru í grundini eisini sera tætt 
við at fáa trý stig í Gøtu sunnu dag-
in. Teir hava eitt gott lið við einum 
fast um spælistíli og einum hópi 
av spælarum, sum passa væl til 
spæl istílin. Teir hava ein sterkan 
fe lags skap, men teir hava eisini 
ein staklingar, sigur Anders Gerber 
um mótstøðuliðið í finaluni.

Ivasamir profilar
Tað er ein stórur dystur, sum NSÍ 
nú skal spæla, men í stóran mun 
verð ur hildið fast við tær vanligu 
fyri reik ingarnar.

– Vit fyrireika okkum sum til 

ein hvønn annan dyst, men eftir 
eina harða síðstu viku fingu leik-
ar ar nir meiri frí fyrst í hesi vikuni 
fyri at fáa frískað høvdini upp. 
Vit hava harumframt valt at hava 
eina venjing Tórsvølli, so vit kenna 
vøll in betur og kenna okkum betur 
til rættis har áðrenn slagið stendur 
leyg ar dagin, sigur Anders Gerber.

Seinastu dystirnar hevur NSÍ-
liðið manglað tveir av stuð uls leik-
ar un um, nevniliga Árna Frede-
riks berg og Bárð J. Hansen. Árni 
stríð ist við ein liðbandsskaða, með-
an Bárður hevur bruna í knænum. 

Avrikini hjá NSÍ uttan teir báðar 
hava ikki verið sannførandi, og tað 
er eisini ivasamt, um nakar teirra 
gerst klárur til steypafinaluna.

– Í løtuni er tað framvegis 
ógreitt, um Árni (Frederiksberg, 
red.) og Bárður (J. Hansen, red.) 
verða klárir at spæla leygardagin. 
Vit gera alt sum vit kunnu fyri at 
fáa teir klárar, men eg vil siga, at 
teir báðir eru ógviliga ivasamir, tí-
verri, sigur Anders Gerber.

VIT GERA SUM VIT PLAGA

Jákup á Borg:
Steypafinalur 
2017

25. august (kl. 19:00)
Dreingir U18
NSÍ - HB
Dómari: Áron S. Vest

26. august (kl. 12:00)
Dreingir U14
NSÍ - HB
Dómari: Rani A. Skaalum

26. august (kl. 16:00)
Dreingir U16
HB - KÍ
Dómari: Jørleif Djurhuus

26. august (kl. 19:45)
Løgmanssteypið
B36 - NSÍ
Dómari: Petur Reinert


